
O Allah, kërkoj mbrojtje me kënaqësinë Tënde nga
zemërimi Yt, me faljen Tënde nga dënimi Yt, dhe
kërkoj mbrojtjen Tënde nga Ti! Unë nuk di të të

lavdëroj siç e meriton, Ti je ashtu siç e ke lavdëruar
Veten)!”

Aishja (Allahu qoftë i kënaqur me të!) tregon: “Një natë, të Dërguarin e Allahut صلى الله عليه وسلم nuk e
gjeta në shtrat, ndaj fillova ta kërkoj, sakaq dora më preku shputat e tij, të shtrira,
ndërsa ai ndodhej në sexhde, duke thënë: “All-llahumme, inni eudhu bi ridake min

sehatik, ve bi muafatike min ukubetik, ve eudhu bike minke, la uhsi thenaen alejke, ente
kema ethnejte ala nefsik" - "O Allah, kërkoj mbrojtje me kënaqësinë Tënde nga zemërimi
Yt, me faljen Tënde nga dënimi Yt, dhe kërkoj mbrojtjen Tënde nga Ti! Unë nuk di të të

lavdëroj siç e meriton, Ti je ashtu siç e ke lavdëruar Veten)!”
[Sahih] [Transmeton Muslimi]

Aishja  (Allahu  qoftë  i  kënaqur  me  të!)  ka  thënë:  "Po  flija  pranë  Profetit صلى الله عليه وسلم   dhe  nuk  e  gjeta
natën. Preka me dorë vendin ku ai falej në dhomë dhe e gjeta duke bërë sexhde me këmbët
e ngritura,  ndërsa thoshte: "...  kërkoj  mbrojtje me kënaqësinë Tënde nga zemërimi Yt",
respektivisht afrohem tek Ti përmes kënaqësisë Sate të më mbrosh mua dhe umetin tim.
Dhe kërkoj mbrojte "me faljen Tënde" të madhe "nga dënimi Yt." "...dhe kërkoj mbrojtjen
Tënde nga Ti!" me cilësitë e bukurisë Sate nga cilësitë e madhështisë Sate, sepse askush nuk
mund të ofrojë mbrojtje prej Teje përveç Teje, dhe nuk ka strehë e as shpëtim prej Allahut,
përveçse tek Allahu. "Unë nuk di të të lavdëroj siç e meriton", jam i paaftë dhe nuk mund ta
rendis apo ta numëroj, për shkak të pamundësisë sime për të përmendur plotësisht mirësinë
dhe bujarinë Tënde në mënyrën që të takon Ty, sado që të përpiqem. "Ti je ashtu siç e ke
lavdëruar Veten!", sepse vetëm Ti e ke lavdëruar Veten në mënyrën që të takon Ty, e kush
mund të të lavdërojë siç duhet?!

